
संभार तंत्र संबंधी क्षेत्र का विकास
3453. श्री के॰ सी॰ राममूर्तिः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि देश में संभार तंत्र संबंधी नीति की कमी है जिससे संभार तंत्र संबंधी क्षेत्र में विकास नहीं हो पा रहा है;

(ख) यदि हां, तो क्या मंत्रालय माल के परिवहन को बढ़ाने तथा संभार तंत्र संबंधी लागत कम करने के लिए संभार तंत्र संबंधी नीति बनाने पर विचार कर रहा है;

(ग) क्या मंत्रालय ने अन्य देशों में संभार तंत्र संबंधी क्षेत्र का अध्ययन किया है; और
(घ) यदि हां, तो तत्संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) और (ख): कोई भी समेकित संभार तंत्र संबंधी नीति उपलब्‍ध नहीं है । तथापि, संबंधित मंत्रालयों द्वारा सतत् आधार पर माल ढुलाई परिवहन को सुधारने और संभार तंत्र लागतों में कमी लाने का कार्य किया जाता है । संशोधित कार्य नियतन नियमों के अनुसार वाणिज्‍य मंत्रालय को संभार तंत्र क्षेत्र के एकीकृत विकास का कार्य सौंपा गया है । 
(ग) और (घ): अन्‍य देशेां में संभार तंत्र क्षेत्र के ब्‍यौरे पब्‍लिक डोमेन में उपलब्‍ध हैं और जब कभी आवश्‍यकता हो तो उनका संदर्भ लिया जा सकता है । तथापि, सड़क परिवहन और राजमार्ग मंत्रालय ने विश्‍व बैंक तकनीकी सहायता कार्यक्रम के अंतर्गत संभार तंत्र क्षमता संवर्धन कार्यक्रम संबंधी एक अध्‍ययन कराया है तथा मल्‍टी मॉडल लॉजिस्‍टिक पार्कों, आर्थिक गलियारों, तटीय और पत्‍तन संपर्कता, सीमा और अंतरराष्‍ट्रीय संपर्कता और अंतर-गलियारे/फीडर रूटों के विकास संबंधी अध्‍ययन की सिफारिशों पर भारतमाला परियोजना चरण-। में विचार किया गया । भारतमाला परियोजना के अंतर्गत परियोजना के कार्यान्‍वन में संभार तंत्र क्षमता को बढ़ाने की परिकल्‍पना की गई है और इससे संभार तंत्र लागत में कमी आएगी । 
*****
